
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Qëllimi i këtij projektligji është plotësimi i kuadrit ligjor për lejimin e ushtrimit të aktivitetit bujqësor përmes teknologjive inovative si; aeroponia, akuaponia dhe hidroponia për tu zhvilluar në tokë bujqësore.
Nëpërmjet këtij projektligji synohet të shfrytëzohen toka bujqësore, të cilat për shkak të cilësive jo të mira dhe kushteve jo të favorshme të terrenit, nuk kanë efektivitet në prodhimtarinë bujqësore, por krijojnë të ardhura nëpërmjet përdorimit të teknologjive të reja duke rritur konkurrencën dhe efektivitetin e prodhimit.

Përdorimi i këtyre teknologjive të reja dhe zhfrytëzimi dhe vënien në efiçencë e tokave me pjellori të ulët do të sjellë rritjen e investimeve dhe të prodhimit bujqësor.
II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Ky projektligj nuk është parashikuar për t’u miratuar në Programin e Përgjithshëm Analitik të Projektakteve të vitit 2024, dhe në Planin Kombëtar të Integrimit Evropian 2024 - 2026, për t’u miratuar në vitin 2024.
Ky projektligj është në përputhje me Strategjinë Ndërsektoriale të Bujqësisë dhe Zhvillimit Rural dhe Peshkimit 2021-2027.
III. ARGUMENTIMI I PROJEKT-AKTIT LIDHUR ME PËRPARËSITË, PROBLEMATIKAT,  EFEKTET E PRITSHME
Kërkesa për të transformuar gjithnjë e më shumë sektorin bujqësor në Shqipëri shtron nevojën e adoptimit të teknologjive inovative si; Akuaponi, Aeroponi dhe Hidroponi. Përqasja me modeleve të ngjashme me vendet me bujqësi të zhvilluar dhe zbatimin e tyre në vend, kërkon ndërhyrje ligjore për rregullimin e këtij aktiviteti në tokën bujqësore. 
Promovimi dhe zbatimi i këtyre teknologjive inovative janë në përputhje me Politikat e Zhvillimit Europian dhe Politikat e Përbashkët Bujqësore të cilat janë të fokusuar në rritjen e konkurencës dhe promovimin e inovacionit. 

Përdorimi i teknologjive të reja si Akuaponi, Aeroponi dhe Hidroponi do të kontribuojë në sigurinë ushqimore. Gjithashtu, zbatimi i këtyre teknologjive promovohen nga Marrëveshja e Gjelbër Europiane.
Sistemet inovative si; Akuaponi, Aeroponi dhe Hidroponi intensifikojnë prodhimin, duke siguruar rendimente të larta në sipërfaqe të vogla, krahasuar me sistemet tradicionale. Në rastin e Shqipërisë, këto aplikime janë shumë të rëndësishme nisur dhe nga fakti që kemi pak sipërfaqe toke për frymë.
Teknologji të tilla, kërkojnë burime të pakta të imputeve (lëndëve ushqyese, pesticideve dhe ujit) si dhe janë miqësore me mjedisin pasi reduktojnë në maksimum humbjet dhe emëtimet e CO2. Madje në sistemin e akuaponia konsumi i burimeve reduktohet maksimalisht, pasi afërsisht 98% e mbetjeve të akuakulturës riciklohen çdo ditë. 
Efiçenca e përdorimit të burimeve nga këto sisteme, adreson dhe problemet e ndryshimeve klimatike, pasi u mundëson prodhuese ruajtjen e kushteve optimale të mjedisit, pavarsisht kushteve ekstreme të motit.
Efektet e prishme janë:

· Zhvillimi i sektorit bujqësor, përmes përdorimit të teknologjive e sistemeve inovative;

· Shtimi i investimeve nga subjektet private në sektorin bujqësor dhe për rrjedhojë rritja e prodhimit bujqësor e peshkimit;
· Krijimi i vendeve të reja të punës përreth zonë ku do të kryhet investimet; 
· Rritja e eksporteve të produkteve të prodhuara (sidomos për akuakulturat, duke patur parasysh që prodhimi i BE përfaqëson 1% të prodhimit global dhe importon 60% të saj) nga subjektet që do të investojnë në këtë sektor;

· Vënia në eficencë e tokave bujqësore me pjellori të ulët, të cilat aktualisht nuk shfrytëzohen.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR
Projektligji hartohet në përputhje me nenet 78 dhe 83, pika 1 të Kushtetutës të Republikës së Shqipërisë. 
V. VLERËSIMI I SHKALLËS SË PËRAFRIMIT ME ACQUIS E BE-SË (PËR PROJEKTAKTEET NORMATIVE)

Ky projektligj nuk synon përafrimin e legjislacionit të BE-së.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektligji përmban 3 nene.
Neni 1 parashikon që në nenin 2 të ligjit aktual të shtohen 3 paragrafë që lidhen me teknologjitë e reja bujqësore. Konkretisht janë parashikuar:
“Aeroponia” është teknika e kultivimit të bimëve duke i mbajtur rrënjët e tyre të varura në hapësirë, në të cilën aplikohet periodikisht, ose pa ndërprerje, tretësirë ushqimore në formë pluhuri. 

“Akuaponia” është një sistem i integruar bujqësie dhe akuakulture që kombinon rritjen e organizmave ujore (peshq ose kultura të tjera ujore) dhe kultivimin e bimëve në një cikël të mbyllur, ku mbetjet e organizmave ujore përdoren si lëndë ushqyese për bimët, ndërsa bimët ndihmojnë në pastrimin e ujit për organizmat uj.

“Hidroponia” është teknika e kultivimit të bimëve në tretësirë ujore, e cila mund të përfshijë substrat inorganik (rërë, granil, perlit, lesh guri, gur vullkanik, etj.) ose organik (torfë, lëvoret e drurëve, lëvoret e arrës së kokosit, kashtë orizi, etj.).
Neni 2 parashikon ndryshin në pikën 5 të nenit 14 në paragrafin:

b)
Ndërtimi i infrastrukturës dhe veprave ndihmëse për zhvillimin, prodhimin, tregtimin, shfrytëzimin, operimin, shpërndarjen dhe transmetimin e energjisë elektrike nga burimet e rinovueshme agrifotovoltaike dhe ndërtimi i infrastrukturës për vetëprodhuesit e energjisë së rinovueshme vetëm duke vijuar aktivitetin e prodhimit bujqësor dhe në mënyrë të kombinuar në tokat bujqësore me bonitet nga 7 deri në 10, vërtetuar nga Drejtoria e Administrimit dhe Mbrojtjes së Tokës (DAMT).
Neni 3 parashikon disa ndryshime në pikën 5 të nenit 14 duke shtuar këto paragrafë:

e)
Ndërtimi i serave/infrastrukturës për sistemet që mbështesin zhvillimin e aktivitetit të Aeroponisë, Akuaponisë dhe Hidroponisë, në tokat bujqësore.
f)
Kriteret mbi përdorimin e tokës bujqësore për kryerjen e aktivitetit të Aeroponisë, Akuaponisë dhe Hidroponisë, përcaktohen me urdhër të ministrit përgjegjës për bujqësinë.

Neni 4 Ngarkon ministrinë përgjegjëse për bujqësinë të miratojë aktin nënligjor në zbatim shkronjës f), të pikës 5 të nenit 14, brenda 3 muajve nga hyrja në fuqi e këtij ligji.
Neni 5 parashikon hyrjen në fuqi të ligjit.
VII. INSTITUCIONET DHE ORGANET QË NGARKOHEN PËR ZBATIMIN E AKTIT
Për zbatimin e këtij projektligji ngarkohet Ministria e Bujqësisë dhe Zhvillimit Rural.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektligji është hartuar nga Ministria e Bujqësisë dhe Zhvillimit Rural.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektligj nuk ka efekte financiare në buxhetin e shtetit. 
MINISTËR 
        
       

        ANILA DENAJ 
Relacion shpjegues për projektligjin Për disa shtesa në ligjin nr. 9244, datë 17.6.2004, “Për mbrojtjen e tokës bujqësore”, të ndryshuar

